
LATAR BELAKANG INSTITUSI

Madrasah Tahfiz Al-Quran Darul Tain (MTADT) telah ditubuhkan pada tahun 2015 dan mula beroperasi
di kawasan Masjid Ayer Hitam dengan tujuan melahirkan generasi huffaz yang berilmu, berakhlak mulia
serta berpegang teguh kepada ajaran agama Islam berlandaskan Al-Quran dan As-Sunnah. Pada awal
tahun 2019, MTADT telah berpindah dan kini beroperasi di Lot 3440 KM 4, Jalan Ayer Hitam Kemayan,
72120 Bandar Seri Jempol, Negeri Sembilan Darul Khusus bagi menyediakan persekitaran
pembelajaran yang lebih kondusif kepada para pelajar.

MTADT menawarkan sistem pengajian Tahfiz Al-Quran secara sepenuh masa, dengan sasaran
melahirkan pelajar yang mampu menghafaz 30 juzuk al-Quran secara sempurna. Tempoh pengajian
hafazan adalah di antara 2 hingga 3 tahun, bergantung kepada kemampuan dan prestasi setiap pelajar.
Selain pengajian hafazan, para pelajar turut didedahkan dengan pengajian tambahan seperti Fardhu
Ain, Tajwid, Sirah Nabawiyyah dan Hadis bagi melengkapkan pembentukan sahsiah, ilmu dan amalan
mereka.

Sehingga kini, MTADT mempunyai seramai 15 orang pelajar, dibimbing oleh seorang tenaga pengajar
yang berpengalaman serta dibantu oleh dua orang kakitangan pentadbiran dan sokongan yang sentiasa
komited dalam memastikan kelancaran urusan pendidikan dan pengurusan madrasah.

Dari segi kemudahan, MTADT mempunyai dua blok asrama yang mampu menampung sehingga 30
orang pelajar pada satu masa. Selain itu, madrasah ini turut dilengkapi dengan bilik darjah, dewan
makan, dapur, pejabat pentadbiran serta sebuah surau yang digunakan untuk pelaksanaan aktiviti
ibadah dan pembelajaran harian.

Alhamdulillah, dengan izin dan rahmat Allah SWT, MTADT telah memperoleh kelulusan penuh untuk
beroperasi daripada pihak Jabatan Hal Ehwal Agama Islam Negeri Sembilan (JHEAINS) dengan No.
Pendaftaran JHEAINS: 41-193/2019. Madrasah ini juga berdaftar dengan Jabatan Kemajuan Islam
Malaysia (JAKIM) di bawah No. Pendaftaran JAKIM: NZH6004. Kelulusan dan pendaftaran ini menjadi
bukti komitmen MTADT dalam menyediakan sistem pendidikan tahfiz yang teratur, berkualiti serta
mematuhi garis panduan yang ditetapkan oleh pihak berkuasa.

VISI MADRASAH

Menjadi institusi pendidikan tahfiz yang melahirkan huffaz Rabbani yang menghayati, mengamalkan
dan menjunjung al-Quran, berpegang teguh kepada akidah Ahli Sunnah Wal Jamaah berteraskan Figh
al-Syafi‘i dan Tauhid al-Asya‘irah, serta membentuk peribadi mithali sebagai pemangkin kemajuan
ummah.

MISI MADRASAH

Membentuk generasi al-Quran yang berilmu, berakhlak mulia, berdaya saing dan mampu
menyumbang di peringkat kebangsaan serta antarabangsa.

Menyediakan peluang kepada pelajar untuk mendalami ilmu dan kemahiran seperti pertanian,
perniagaan, perkilangan dan bidang-bidang berkaitan, agar mereka mampu berdikari, memberi
manfaat kepada masyarakat dan mengimbangi tuntutan kehidupan dunia serta akhirat selaras dengan
ajaran Islam.

FALSAFAH PENDIDIKAN NEGARA

Pendidikan di Malaysia merupakan suatu usaha yang berterusan ke arah memperkembangkan potensi
individu secara menyeluruh dan bersepadu bagi melahirkan insan yang seimbang dan harmonis dari
aspek intelek, rohani, emosi serta jasmani, berlandaskan kepercayaan dan kepatuhan kepada Tuhan.

Usaha ini bertujuan melahirkan warganegara yang berilmu pengetahuan, berketerampilan, berakhlak
mulia, bertanggungjawab serta berkeupayaan mencapai kesejahteraan diri. Di samping itu, mereka
mampu memberikan sumbangan yang positif terhadap keharmonian, kemajuan dan kemakmuran
keluarga, masyarakat serta negara.

Melalui pendidikan yang berkualiti, diharapkan lahir generasi yang beriman, berintegriti, berdaya saing
dan mampu menghadapi cabaran semasa tanpa mengabaikan nilai-nilai murni serta tuntutan agama.

FALSAFAH PENDIDIKAN TAHFIZ AL-QURAN DARUL TAIN

Falsafah Pendidikan Negara dijadikan sebagai teras dan panduan utama dalam pelaksanaan sistem
pendidikan di Madrasah Tahfiz Al-Quran Darul Tain. Pendidikan yang ditawarkan mengintegrasikan
hafazan al-Quran dengan pengajian Islam berasaskan al-Quran dan as-Sunnah bagi melahirkan
generasi huffaz yang berilmu, beriman dan beramal.

Madrasah ini beriltizam untuk melahirkan cendekiawan Islam yang berpegang teguh kepada manhaj
Ahli Sunnah Wal Jamaah, memiliki keperibadian unggul, akhlak yang mulia serta berupaya menjadi
pemimpin masyarakat yang berwibawa dan berintegriti.

Melalui pendidikan yang seimbang antara aspek duniawi dan ukhrawi, madrasah berusaha
membentuk individu yang profesional, dinamik, berdikari, inovatif, berketerampilan dan
berpandangan jauh, serta mampu menghayati, mengaplikasikan dan merealisasikan tuntutan agama
dalam kehidupan seharian.

Seterusnya, madrasah berhasrat melahirkan generasi yang mampu menghadapi cabaran semasa
dengan penuh hikmah dan kebijaksanaan, sekali gus menyumbang kepada pembangunan agama,
masyarakat, bangsa dan negara berlandaskan syariat Islam.

MATLAMAT PENUBUHAN MADRASAH

1. Melahirkan pelajar yang mampu membaca al-Quran dengan baik, bertajwid dan tersusun,
seterusnya berjaya menghafaz keseluruhan 30 juzuk al-Quran khatam syahadah dengan sempurna
setiap tahun.

2. Menyemai minat serta kecintaan terhadap al-Quran dan as-Sunnah, di samping membimbing
pelajar untuk memahami, menghayati dan mengamalkan segala perintah Allah SWT serta
menyampaikan ilmu yang dipelajari kepada masyarakat.

3. Membentuk pelajar yang berakhlak mulia, berpegang teguh kepada ajaran Islam Ahli Sunnah Wal
Jamaah berlandaskan al-Quran dan as-Sunnah, serta menjadi insan yang beriman dan bertagwa
kepada Allah SWT.

4.

10.

Melahirkan generasi muda yang menghayati nilai-nilai Islam dalam kehidupan seharian, memiliki
keyakinan diri yang tinggi serta menjadikan ajaran Islam sebagai panduan ke arah kejayaan dunia
dan akhirat.

Mendidik dan melatih pelajar agar menjadi individu yang bertanggungjawab serta mampu berbakti
kepada agama, ibu bapa, madrasah dan masyarakat setelah menamatkan pengajian.

Memikul amanah dan tanggungjawab dalam membimbing generasi muda agar memahami,
menghayati dan mengamalkan cara hidup Islam secara menyeluruh.

Menjadikan madrasah sebagai pusat tarbiah dan pembangunan insan yang berkesan, khususnya
bagi masyarakat setempat, dalam melahirkan generasi yang berilmu, berakhlak dan beramal soleh
demi memperoleh keredaan Allah SWT.

Menyediakan peluang pendidikan tahfiz yang berkualiti kepada generasi muda untuk mendalami
al-Quran, as-Sunnah dan ilmu-ilmu Islam secara berterusan.

Melahirkan generasi huffaz yang bukan sahaja cemerlang dalam hafazan al-Quran, malah mampu
menjadi contoh teladan serta menyumbang kepada pembangunan ummah dan negara.

Membentuk keseimbangan antara kecemerlangan akademik, penghayatan agama,
pembangunan sahsiah dan kemahiran hidup bagi melahirkan insan yang holistik dan berdaya saing.

MAKLUMAT INSTITUSI

NAMA INSTITUSI : MADRASAH TAHFIZ AL-QURAN DARUL TAIN

ALAMAT IN

STITUSI : LOT 3440 KM 4 JALAN AYER HITAM KEMAYAN,
72120 BANDAR SERIJEMPOL
NEGERI SEMBILAN DARUL KHUSUS

NO TELEFON :016-280 5055

E-MAIL : madrasahdarultain3440@gmail.com
FACEBOOK : Madasah Darul Tain

TELEGRAM : Madrasah Tahfiz Al-Quran Darul Tain

NO PENDAFTARAN JAKIM : NZH 6004
NO PENDAFTARAN JHEAINS :41-193/2019

KATEGORI SEKOLAH : Pusat Pengajian Tahfiz
NAMA KETUA INSTITUSI : Abdul Hafidz Bin Abdul Malek
PEMILIK : Lembaga Pengurusan Sekolah Islam Yang Dilantik

Oleh Pendaftar Sekolah Islam Negeri Sembilan.

MAKLUMAT AKAUN MADRASAH

NAMA AKAUN : MADRASAH TAHFIZ AL-QURAN DARUL TAIN

NO AKAUN

: 1100223088

NAMA AKAUN BANK : BANK RAKYAT

SILIBUS PENGAJIAN

Program Pengajian Yang Ditawarkan :

Madrasah Tahfiz Al-Quran Darul Tain menyediakan beberapa program pengajian yang disusun bagi memenuhi
keperluan pendidikan Islam yang menyeluruh, merangkumi aspek hafazan, ilmu syariah dan pembangunan
kemahiran diri.

1. Pengajian Talaqqgi Al-Quran Minimum 1 Tahun

Program ini memberi penekanan kepada pembelajaran al-Quran secara talaqqgi dan musyafahah (bersemuka
dengan guru), bagi memastikan pelajar dapat membaca al-Quran dengan betul mengikut hukum tajwid serta
memperbaiki sebutan dan kelancaran bacaan.

2. Pengajian Tahfiz Al-Quran Minimum 3 Tahun

Program hafazan sepenuh masa yang memberi tumpuan kepada penghafazan 30 juzuk al-Quran secara
sistematik dan berterusan di bawah bimbingan tenaga pengajar yang berkelayakan.

MATA PELAJARAN YANG DIAJAR

Sepanjang tempoh pengajian, para pelajar akan mengikuti beberapa subjek utama seperti berikut:

AKIDAH TILAWAH
FEQAH TAHSIN
TASAWUF HAFAZAN
SIRAH SABAQ
HADITH SABQI
TAJIWID MANZIL
BAHASA ARAB (AKAN DATANG) TARANUM (AKAN DATANG)

3. Pengajian Kemahiran (Perancangan Akan Datang)

Bagi melahirkan pelajar yang lebih berdikari dan berkemahiran, pihak madrasah merancang untuk
memperkenalkan program latihan kemahiran yang bersesuaian sebagai nilai tambah kepada pelajar.

e Asas Kemahiran Hidup
e Kemahiran Keusahawanan
e Kemahiran Pertanian dan Industri Ringan (tertakluk kepada pelaksanaan program)

Sistem pengajian ini dirangka bagi melahirkan pelajar yang bukan sahaja cemerlang dalam hafazan al-Quran,
malah mempunyai kefahaman agama yang mantap, akhlak yang mulia serta kemahiran yang dapat
dimanfaatkan dalam kehidupan bermasyarakat.

SISTEM PEPERIKSAAN DAN PENILAIAN PRESTASI PELAJAR

Bagi memastikan tahap penguasaan akademik, hafazan serta perkembangan sahsiah pelajar sentiasa berada
pada tahap yang memuaskan, setiap pelajar diwajibkan mengikuti peperiksaan dan ujian penilaian yang telah
ditetapkan oleh pihak madrasah.

Jadual Peperiksaan Tahunan

Peperiksaan akan dilaksanakan sebanyak tiga (3) kali setahun, iaitu:

Peperiksaan Penggal Pertama Awal Tahun (April)
Peperiksaan Penggal Kedua Pertengahan Tahun (Ogos)
Peperiksaan Penggal Ketiga Akhir Tahun (Disember)

Penilaian yang dijalankan meliputi aspek hafazan al-Quran, bacaan al-Quran, tajwid, mata pelajaran diniyyah
serta sahsiah pelajar. Keputusan penilaian akan direkodkan dan dimaklumkan kepada ibu bapa atau penjaga
melalui laporan prestasi pelajar.

Bagi menghargai usaha dan kecemerlangan pelajar, pihak madrasah akan menyediakan hadiah, sijil
penghargaan dan insentif khas kepada pelajar yang menunjukkan prestasi cemerlang dalam peperiksaan dan
penilaian yang dijalankan. Inisiatif ini bertujuan untuk meningkatkan motivasi serta semangat pelajar dalam
mencapai kecemerlangan akademik dan hafazan.

WAKTU PEMBELAJARAN DAN TAKWIM PERSEKOLAHAN
Sesi Persekolahan

Sesi persekolahan Madrasah Tahfiz Al-Quran Darul Tain dilaksanakan sepanjang tahun mengikut takwim yang
telah ditetapkan oleh pihak pengurusan madrasah.

e Sesi persekolahan bermula pada 1 Januari hingga 31 Disember setiap tahun.
e Hari persekolahan adalah dari hari Isnin hingga Jumaat setiap minggu.
e Cuti mingguan bagi pelajar adalah pada hari Sabtu dan Ahad.

Cuti Tahunan

Bagi memastikan keseimbangan antara pembelajaran dan rehat pelajar, pihak madrasah menetapkan cuti
tahunan seperti berikut:

Cuti Hari Raya Aidilfitri 17 HARI
Cuti Hari Raya Aidiladha 14 HARI
Cuti Pertengahan Tahun 10 HARI
Cuti Akhir Tahun 10 HARI

Sebarang perubahan kepada jadual cuti adalah tertakluk kepada keputusan pihak pengurusan madrasah dari
semasa ke semasa.

YURAN PENGAJIAN MADRASAH

Bagi menampung kos pengurusan, kebajikan pelajar serta penyelenggaraan kemudahan madrasah, bayaran
yuran yang ditetapkan adalah seperti berikut:

Yuran Pendaftaran ( Sekali Bayar ) RM 1,000.00
Yuran Bulanan RM 300.00
Peratus pelajar yang bayar yuran setiap bulan adalah 50%

Yuran yang dikenakan merangkumi kemudahan pembelajaran, pengajian hafazan, kelas diniyyah, penginapan
asrama serta kemudahan asas yang disediakan oleh pihak madrasah.

SUMBER KEWANGAN MADRASAH

Bagi memastikan kelancaran operasi, pembangunan serta kebajikan pelajar, Madrasah Tahfiz Al-Quran Darul
Tain memperoleh sumber kewangan daripada beberapa saluran berikut:

1. Yuran Pengajian Bulanan Pelajar
Bayaran yuran yang dijelaskan oleh ibu bapa atau penjaga bagi menampung kos pengurusan,
pendidikan, penginapan dan kebajikan pelajar.

2. Sumbangan dan Infaq Individu
Sumbangan daripada orang perseorangan, para dermawan serta pihak yang prihatin terhadap
pembangunan pendidikan Islam dan institusi tahfiz.

3. Bantuan Khas (One-Off) daripada Kerajaan Negeri
Bantuan kewangan yang disalurkan oleh Kerajaan Negeri dari semasa ke semasa bagi menyokong
operasi, pembangunan serta program-program madrasah.

4. Sumbangan Kebajikan dan Dana Awam (jika ada)
Sumbangan yang diterima melalui program kutipan dana, wakaf, infag dan aktiviti kebajikan yang
dijalankan oleh pihak madrasah.

5. Sumbangan Barangan dan Keperluan Harian
Sumbangan dalam bentuk barangan seperti beras, ayam, ikan, telur, bahan dapur, barangan
kebersihan, peralatan asrama dan keperluan pembelajaran pelajar.

PENGIRAAN KOS BULANAN MADRASAH

Pengiraan kos bulanan ini disediakan bagi memberikan gambaran yang jelas mengenai jumlah keperluan
kewangan Madrasah Tahfiz Al-Quran Darul Tain dalam memastikan operasi harian, kebajikan pelajar serta
pengurusan madrasah dapat dilaksanakan dengan baik dan berterusan.

Kos yang dinyatakan merangkumi keperluan utama seperti makanan dan minuman pelajar, utiliti, elaun guru
dan kakitangan, pengangkutan, kebersihan, penyelenggaraan serta perbelanjaan pengurusan dan operasi lain
yang berkaitan.

IMBUHAN KAKITANGAN

Bagi menghargai khidmat dan komitmen warga kerja dalam memastikan kelancaran pengurusan serta
perjalanan aktiviti pendidikan madrasah, pihak pengurusan menetapkan kadar imbuhan bulanan seperti
berikut:

1 PENYELIA AM RM 2,500.00
2 GURU TAHFIZ RM 2.300.00
3 TUKANG MASAK & WARDEN RM 2.000.00

KOS UTILITI

Peruntukan bagi kos utiliti diperlukan secara berterusan setiap bulan bagi memastikan suasana pembelajaran,
penginapan dan pengurusan madrasah berada dalam keadaan selesa, bersih dan teratur.

Bil Api Rm 800.00

Bil Air Rm 500.00

Rumah Spnb Rm 270.00
Jumlah Sebulan Rm 1,570.00

Ringkasan

RM800 + RM500 + RM270 = RM1,570 sebulan
RM1,570.00 sebulan
RM18,840.00 setahun

KOS PEMBELANJAAN MAKAN DAN MINUM

Perbelanjaan makan dan minum merupakan salah satu keperluan utama dalam pengurusan harian Madrasah
Tahfiz Al-Quran Darul Tain. Peruntukan ini meliputi penyediaan makanan dan minuman harian bagi pelajar
serta keperluan dapur dan bahan mentah yang diperlukan untuk penyediaan hidangan.

Sehari RM20 x 15 orang RM300.00
Seminggu RM300 x 7 hari RM2,100.00
Sebulan RM300 x 30 hari RMS,000.00

Ringkasan

15 pelajar x RM20 sehari = RM300 sehari
RM9,000.00 sebulan
RM109,500.00 setahun

KOS PENGURUSAN PELBAGAI

Kos pengurusan pelbagai merangkumi perbelanjaan sokongan yang diperlukan bagi memastikan urusan
pentadbiran dan operasi harian Madrasah Tahfiz Al-Quran Darul Tain dapat dilaksanakan dengan lancar dan
teratur.

Perbelanjaan ini termasuk keperluan pejabat, bahan cetakan dan dokumentasi, alat tulis, keperluan
kebersihan, penyelenggaraan kecil serta perbelanjaan lain yang berkaitan dengan pengurusan dan operasi
madrasah.

Minyak Kenderaan Rm 200.00
Kebersihan Rm 250.00
Lain-Lain Rm 250.00
Jumlah Sebulan Rm 700.00

Ringkasan

RM200 + RM250 + RM250 = RM700 sebulan
RM700.00 sebulan
RMS,400.00 setahun

ANGGARAN KEPERLUAN PERBELANJAAN OPERASI BULANAN MADRASAH

Bagi memastikan segala urusan pengoperasian dan pengurusan Madrasah Tahfiz Al-Quran Darul Tain dapat
berjalan dengan lancar, pihak pengurusan menganggarkan sejumlah perbelanjaan operasi bulanan yang
meliputi keperluan asas, kebajikan pelajar, pengurusan madrasah serta pembayaran elaun kakitangan dan
guru.

Anggaran ini disediakan sebagai gambaran keperluan kewangan bulanan madrasah dan menjadi asas kepada
perancangan kewangan serta usaha mendapatkan sumbangan dan tajaan daripada pihak individu, syarikat,
badan korporat dan agensi yang prihatin terhadap kelangsungan pendidikan al-Quran.

1 Penyelia Am RM2,500.00
2 Guru Tahfiz RM2,300.00
3 Tukang Masak & Warden RM2,000.00
4 Bil Api RM800.00
5 Bil Air RM500.00
6 Rumah SPNB RM270.00
7 Makan Pelajar (RM300 x 30 hari) RM9,000.00
8 Minyak Kenderaan RM200.00
9 Kebersihan RM250.00
10 Lain-Lain RM250.00
JUMLAH KESELURUHAN SEBULAN RM18,070.00

Ringkasan

RM18,070.00 sebulan
RM216,840.00 setahun

CABARAN DAN KEKANGAN YANG DIHADAPI PIHAK MADRASAH

Bagi memastikan kelangsungan operasi serta penyediaan pendidikan yang berkualiti kepada para pelajar, pihak
Madrasah Tahfiz Al-Quran Darul Tain berhadapan dengan beberapa cabaran yang memerlukan perhatian dan
sokongan daripada pelbagai pihak.

1. Kekurangan Dana bagi Pengurusan dan Operasi Madrasah

Pihak madrasah berdepan dengan kekangan kewangan dalam menampung kos pengurusan harian,
pembayaran imbuhan kakitangan, penyelenggaraan bangunan, penyediaan kemudahan pembelajaran serta
kebajikan pelajar. Keadaan ini menyebabkan pihak madrasah sentiasa memerlukan sumber kewangan yang
mencukupi bagi memastikan operasi dan aktiviti pendidikan dapat dijalankan dengan lebih lancar dan
berkesan.

2. Keperluan Menampung Kos Keperluan Harian dan Kebajikan Pelajar

Selain kos pengurusan, pihak madrasah turut menghadapi cabaran dalam menampung keperluan harian
pelajar seperti penyediaan makanan dan minuman, bil utiliti, barangan kebersihan, keperluan asrama, bahan
pembelajaran serta keperluan-keperluan asas yang lain. Peningkatan kos barangan dan perkhidmatan dari
semasa ke semasa turut memberi kesan kepada perbelanjaan operasi madrasah.

Sehubungan itu, pihak Madrasah Tahfiz Al-Quran Darul Tain amat mengharapkan sokongan, sumbangan dan
bantuan daripada pihak kerajaan, agensi-agensi berkaitan, syarikat korporat, badan bukan kerajaan (NGO),
institusi serta para dermawan bagi membantu meringankan beban kewangan dan memperkukuhkan
kedudukan kewangan madrasah.

Kerjasama dan keprihatinan semua pihak amat dihargai dalam memastikan kelangsungan pendidikan Al-Quran
serta melahirkan generasi huffaz yang berilmu, berakhlak mulia, berdisiplin dan mampu memberi manfaat
kepada agama, masyarakat dan negara pada masa hadapan.

PERANCANGAN DAN HALA TUJU MASA HADAPAN

Bagi memastikan Madrasah Tahfiz Al-Quran Darul Tain terus berkembang dan mampu menyediakan
persekitaran pendidikan yang lebih berkualiti, pihak pengurusan telah merangka beberapa perancangan
strategik untuk dilaksanakan pada masa hadapan, antaranya:

1. Meningkatkan Pengambilan Pelajar

Memperluaskan peluang pendidikan tahfiz dengan meningkatkan jumlah pengambilan pelajar dari semasa ke
semasa mengikut kapasiti dan kemampuan madrasah.

2. Menambah Bilangan Tenaga Pengajar

Menambah bilangan guru dan tenaga pengajar yang berkelayakan bagi memastikan proses pengajaran dan
pembelajaran dapat dilaksanakan dengan lebih berkesan selaras dengan pertambahan jumlah pelajar.

3. Meningkatkan Kebajikan Kakitangan dan Guru

Menyemak serta meningkatkan kadar imbuhan dan kebajikan kakitangan serta tenaga pengajar secara
berperingkat selaras dengan peningkatan kos sara hidup dan kemampuan kewangan madrasah.

4. Menambah Baik Kemudahan dan Infrastruktur Madrasah

Melaksanakan kerja-kerja penambahbaikan serta penyelenggaraan kemudahan sedia ada, termasuk bangunan
madrasah, asrama, dewan makan, tandas, laluan pejalan kaki, sistem perparitan, kawasan landskap dan
kemudahan lain demi keselesaan warga madrasah.

5. Memperluaskan Bidang Pengajian

Memperkukuhkan sistem pendidikan dengan memperkenalkan dan memperluaskan pengajian kitab-kitab
turath serta ilmu-ilmu Islam yang lebih mendalam seperti Figh, Usuluddin, Tasawuf, Hadith, Tafsir dan Bahasa
Arab.

6. Memperkukuhkan Sumber Kewangan Madrasah

penjanaan pendapatan yang bersesuaian. Langkah ini penting bagi memastikan madrasah mempunyai sumber
kewangan yang lebih stabil untuk menampung kos operasi, kebajikan pelajar, imbuhan guru dan kakitangan
Mempelbagaikan sumber kewangan melalui sumbangan individu, tajaan korporat, wakaf, infag, program
kebajikan, kerjasama agensi serta inisiatif serta pembangunan madrasah.

7. Mewujudkan Jaringan Kerjasama Strategik

Membina hubungan dan kerjasama yang lebih luas dengan pihak kerajaan, agensi agama, institusi pendidikan,
syarikat korporat, badan bukan kerajaan (NGO), pertubuhan masyarakat serta para dermawan bagi menyokong
pembangunan pendidikan dan kebajikan Madrasah Tahfiz Al-Quran Darul Tain.

CARTA ORGANISASI

Carta organisasi Madrasah Tahfiz Al-Quran Darul Tain disusun bagi memperlihatkan struktur pengurusan,
pembahagian tugas serta tanggungjawab setiap pihak yang terlibat dalam pentadbiran dan pengoperasian

madrasah.

USTAZ H) MOHD

ZAINAL FIKRI BIN
ABDUL KADIR

PENAUNG

DATO’ ANUAR

SOBRI BIN ALIAS

PENASIHAT

MOHD AMIRUL

BIN MOHD

AMZAIDIN BIN
AMIRUDIN

TIMBALAN PENGERUSI

PENGURUS AM HALIM

JUNAIDAH BINTI
MD ISA

PENYELIA AM

MUKHLIS BIN

ABDUL HAFIDZ
BIN ABDUL
MALEK

MUDIR

BIN RASHIDIN

PENGERUSI

ABDUL HAFIDZ
BIN ABDUL

SETIAUSAHA

MALEK

MOHD YUZRI BIN

MOHD YUNUS

BENDAHARI

USTAZ

ZUHRI BIN ZAIMI
MAHFUZ

ZAKARIA BIN

HASHIM

KETUA PELAJAR

MUSTOFA

TIMBALAN KETUA PELAJAR

MUHAMMAD

ILYAS BIN FARID

MUHAMMAD

ALIF ISKANDAR

KETUA ASRAMA

BIN MOHD

KETUA KEBERSIHAN FAIZUL

JADUAL HARIAN PELAJAR

Jadual harian pelajar disusun secara teratur bagi memastikan aktiviti pengajian, hafazan Al-Quran, ibadah,
pembelajaran agama, rehat dan aktiviti harian dapat dilaksanakan secara seimbang. Penyusunan jadual ini
bertujuan membentuk disiplin, membina sahsiah serta mewujudkan rutin kehidupan yang teratur dalam
kalangan pelajar.

4.45 AM —-5.00 AM

BANGUN PAGI- MANDI

5.00 AM - 5.35 AM

QIAMULLAIL ( 5 HELAI - 1 JUZUK')

5.35 AM-6.30 AM

ISTIGHAZAH — KELAS — SOLAT SUBUH

6.30 AM — 8.00 AM

AYATUL KHIRZI — KELAS SABAQ

8.00 AM - 9.00 AM

SOLAT ISRAQ — KHIDMAT HARIAN — MAKAN PAGI

9.00 AM-11.00 AM

KELAS SABQJ

11.00 AM —11.30 AM

KELAS KITAB / KELAS FARDHU AIN

11.30 AM —-12.00 PM

MESYUARAT PELAJAR — TAKLIM

12.00 PM - 1.30 PM

QOILULLAH — AZAN ZUHUR

1.30 PM = 3.00 PM

SOLAT ZUHUR — MAKAN TENGAHARI

3.00 PM - 5.00 PM

KELAS MANZIL

5.00 PM —=7.00 PM

SOLAT ASAR — KITAB RIYADUS SHALIHIN —
ZIKIR PETANG — RIADAH

7.00 PM —9.00 PM

AYATUL KHIRZ| — SOLAT MAGRIB —
KELAS HAFALAN SABAQ

9.00 PM —=9.30 PM

MAKAN MALAM — SOLAT ISYAK

9.30 PM-10.45 PM

KELAS HAFALAN SABAQ

10.45 PM - 11.00 PM

PERSIAPAN TIDUR

11.00 PM - 4.45 AM

WAKTU TIDUR

JADUAL KELAS PELAJAR

Jadual kelas pelajar disusun secara sistematik bagi memastikan sesi pembelajaran dan pengajian dapat
dilaksanakan dengan teratur serta mengikut keperluan pendidikan tahfiz. Jadual ini merangkumi pengajian
hafazan Al-Quran, Fardhu Ain, Tajwid, Hadis, Adab dan Doa serta mata pelajaran agama yang berkaitan.

Penyusunan jadual kelas ini bertujuan membantu pelajar mengurus masa dengan baik, meningkatkan disiplin
serta memastikan proses pembelajaran dapat berlangsung dalam suasana yang teratur dan berkesan.

Kelas Kelas Kelas Kelas Kelas Kelas
ISNIN Sabaq Sabqi Maadah Manzil Hafalan Hafalan
Kelas Kelas Kelas Kelas Kelas Kelas
SELASA Sabaq Sabqi Maadah Manzil Hafalan Hafalan
Kelas Kelas Kelas Kelas Kelas Kelas
RABU Sabaq Sabqi Maadah Manzil Hafalan Hafalan
Kelas Kelas Kelas Kelas Kelas Kelas
KHAMIS Sabaq Sabqi Maadah Manzil Hafalan Hafalan
Kelas Kelas Kelas Kelas Kelas
JUMAAT Sabaq Sabqi Rehat Manzil Hafalan Hafalan
Kelas Kelas
SABTU Sabaq Sabqi
Kelas Kelas
Hafalan Hafalan

CATATAN:

e Cuti mingguan pelajar bermula selepas tamat sesi pembelajaran pada tengahari Sabtu dan berakhir
pada petang Ahad. Pelajar hendaklah kembali mengikuti sesi pembelajaran dan aktiviti madrasah
seperti yang telah ditetapkan dalam jadual.

e Pada hari Sabtu dan Ahad, pelajar dibenarkan menghadiri jemputan atau aktiviti luar yang bersesuaian
dengan kebenaran dan pengetahuan pihak pengurusan madrasah.

BORANG PENDAFTARAN MADRASAH

Pihak Madrasah Tahfiz Al-Quran Darul Tain turut menyediakan borang dan dokumentasi berkaitan JHEAINS
sebagai sebahagian daripada urusan pendaftaran, rekod serta pengurusan rasmi madrasah.

Ruj.Kami JHEAINS 196(02)670/3(82)
Tarnkh &4 September 2024M
30 Safar 1446H

Mudir

Madrasah Tahfiz Al-Quran Darul Tain

Lot 3440 KM 4_ Jalan Ayer Hitam Kemayan

72120 Bandar Seri Jempol

Negeri Sembilan Darul Khusus

Tuan
LANJUTAN PERAKUAN KELULUSAN PENUH PENDAFTARAN SEKOLAH
Adalah saya dengan segala hormatnya merujuk kepada perkara di atas.

2 Sukacita dimaklumkan bahawa Pentadbiran ini bersetuju memberi lanjutan
KELULUSAN PENUH pendaftaran sekolah tuan seperti di bawah

NAMA | MADRASAH TAHFIZ AL-QURAN DARUL TAIN
| LOT 3440 KM 4, JALAN AYER HITAM KEMAYAN }
ALAMAT : | 72120 BANDAR SERI JEMPOL |

NEGERI SEMBILAN DARUL KHUSUS
| JAKIM (NZH6004)

KOD SEKOLAH | : |
| | JHEAINS 41-193/2019

' TEMPOH . 1.11.2024 SEHINGGA 31.10.2029
KELULUSAN ﬂ " | (60 BULAN)

3. Pematuhan di bawah Undang-Undang Negeri, Negeri Sembilan Enakmen 5 Enakmen
Pangawalan Sekolah-Sekolah Agama 1996 (Disemak 2015) adalah berkuatkuasa
Kegagalan mematuhl syarat-syarat pendaftaran sekolah boleh menyebabkan surat
kelulusan ini ditarik balik dalam tempoh yang ditetapkan

Sekian, terima kasih

“MALAYSIA MADANI"
"BERKHIDMAT UNTUK NEGARA"
"BERSIH. MUAFAKAT. SEJAHTERA"

Saya yang menjalankan amanah,

s
(ABDUL RAHIM BIN MA'AMOR)
b.p Pengarah
Jabatan Hal Ehwal Agama Islam
Negeri Sembilan Darul Khusus

JALAN YAM TUAN 70000 SEREMBAN, NEGERI SEMBILAN DARUL KHUSUS

Laman Wab  hitp/fjheains ns.gov.my No. Tel  06-766 4100 No. Faks: D6-765 4201 1 4133

